
FIL-PRIM’AWLA TAL-QORTI CIVILI
(Sede Kostituzzjonali)

IMHALLEF

ONOR. JOSEPH R. MICALLEF LL.D.

ILLUM, il-Hamis, 15 ta’ Dicembru, 2016

Kawza Numru 3(Kost.)

Rik. Nru. 70/13JRM

FI-Atti tar-Riferenza tat-23 ta’ Settembru, 2013, mibghuta mill-Qorti
Kriminali fl-Att tal-Akkuza Numru 35/2010 fl-ismijiet:

IR-REPUBBLIKA TA’ MALTA
VS
Martin DIMECH
[I-Qorti:

Rat ir-Riferenza maghmula mill-Qorti Kriminali fit-23 ta’ Settembru, 2013"
(sedenti |I-Onorevoli Imhallef Lawrence Quintano) li permezz taghha u
fuq talba maghmula mill-akkuzat Martin Dimech b’rikors tieghu tal-20 ta’
Settembru 2013, wara degriet moghti minn dik il-Qorti fit-2 ta’ Settembru,

! Pagg. 1 sa 3 tar-Riferenza
15 ta’ Dicembru, 2016

2013, ordnat li |-atti tal-kawza fl-ismijiet premessi jintbaghtu quddiem din
iI-Qorti biex tistharreg jekk kemme-il darba ¢-cahda taghha li tieqaf milli
tkompli tisma’ I-kawza (soprasessjoni) u ma tibdilx |I-imsemmi degriet
taghha kisirx b’xi mod il-jedd tal-akkuzat ghal smigh xieraq tal-kaz tieghu
kemm tant |-artikolu 6 tal-Konvenzjoni ghall-Harsien tad-Drittijiet Umani u
I-Libertajiet Fundamentali (aktar ’il quddiem imsejha il-“Konvenzjoni”) u
kif ukoll tant I-artikolu 39 tal-Kostituzzjoni tar-Repubblika ta’ Malta (aktar
il quddiem imsejha “il-Kostituzzjoni”);

Rat id-degriet taghha tal-1 ta’ Ottubru, 2013, li bih appuntat ir-Riferenza
ghas-smigh tat-8 ta’ Ottubru, 2013;

Rat ir-Risposta mressga mill-Avukat Generali fit-8 ta’ Ottubru, 2013?, i
biha laga’ ghar-Riferenza billi gal li ghalkemm il-Qorti Kriminali ma kinitx
lagghet it-talba tal-akkuzat biex tissoprassjedi, b’xi mod hekk ghamlet
ladarba irriferiet il-kwestjoni lil din il-Qorti. Qal li bl-imsemmi degriet ma
sehh l|-ebda ksur tal-jedd tal-akkuzat li jkollu smigh xieraq, ghaliex is-
setgha li Qorti taghzel li tieqaf jew li tkompli tisma’ kaz waqt li jkun hemm
pro¢eduri ohrajn li jistghu jolqtuh hija setgha li taga’ fid-diskrezzjoni
wahdanija ta’ dik il-Qorti, sakemm twettagha kif titlob il-ligi u fic-
cirkostanzi i I-ligi tahseb ghalihom. Zied jghid li I-fatt li I-akkuzat kien
ghazel li jiftah kawza ta’ Iment ta’ ksur ta’ jedd fundamentali quddiem il-
Qrati fMalta® u kif ukoll kawza b’ilment ta’ ksur ta’ jedd fundamentali
quddiem il-Qorti tad-Drittijiet tal-Bniedem fi Strasburgu® ma kienx raguni
tajpa biex il-Qorti Kriminali (minn issa ’| quddiem imsejha “il-Qorti
Riferenti”) taghzel li twaqqaf is-smigh tal-kawza li kellha quddiemha;

Rat in-Nota ta’ Sottomissjonijiet imressqa mill-akkuzat fit-22 ta’
Novembru, 2013°;

Rat in-Nota ta’ Sottomissjonijiet imressga mill-Avukat Generali fl-20 ta’
Jannar, 2014°, bi twegiba ghal dik imressqga mill-akkuzat;

Rat |-atti kollha tar-Riferenza;

Rat id-degrieti taghha li bihom halliet il-kawza ghas-sentenza,;

Ikkunsidrat:

% Pagg. 729 sa 732 tar-Riferenza
% Rik. Kost. 61/13AE (maqtugh mill-Qorti Kostituzzjonali fis-16.9.2014)
* Applik. 34373/13 (magtugha mill-Q.E.D.B. fit-2 ta’ April, 2015)
® Pagg. 741 — 8 tar-Riferenza
® Pagg. 751 — 8 tar-Riferenza
15 ta’ Dicembru, 2016

[lli din ir-Riferenza saret lil din il-Qorti mill-Qorti Kriminali (il-Qorti
Riferenti) biex tqis jekk I-akkuzat garrabx ksur tal-jedd tieghu ghal smigh
xieraq kemm taht il-Kostituzzjoni u kif ukoll taht il-Konvenzjoni, meta I-
istess Qorti Riferenti cahdet talba tieghu biex twaqqaf is-smigh ta’ guri li
huwa kellu jghaddi skond I-Att tal-Akkuza mahrug kontrih fit-8 ta’ Lulju,
2010;

[l I-fatti_rilevanti li johorgu mill-atti juru li fug taghrif li nghata lill-Pulizija
fMarzu tal-2009, u wara zmien ta’ osservazzjoni li l-istess Pulizija
ghamlet, fl-1 ta’ Mejju, 2009, saret tfittxija f'dar tal-akkuzat bl-isem ta’ “St
Michael’s Farmhouse”, fi Triq Haz-Zabbar, fiz-Zejtun, u hemmhekk
instabu boroz b’sustanza ta’ lewn kannella li kien mahsub li kienet droga
erojina minbarra hwejjeg marbuta mat-tqassim u t-traffikar tad-droga;

i fit-2 ta’ Mejju, 2009, I-akkuzat ghamel stqarrija waqt li kien mizmum
mill-Pulizija’;

llli I-akkuzat kien tressaq b’arrest quddiem il-Qorti tal-Magistrati (Malta)
bhala Qorti Istruttorja fl-4 ta’ Mejju, 2009, u mixli bi traffikar u pussess ta’
droga mhux ghall-uzu tieghu u li kien waga’ recidiv®;

llli b’ordni mahrug mill-Avukat Generali fit-2 ta’ Mejju, 2009° taht id-
dispozizzjonijiet tal-artikolu 22(2) tal-Kapitolu 101 tal-Ligijiet ta’ Malta,
intalab li I-kaz tal-akkuzat jinstema’ quddiem il-Qorti Kriminali;

lli b'degriet tal-21 ta’ Mejju, 2009'°, il-Qorti tal-Magistrati (Malta) bhala
Qorti Istruttorja tat il-helsien mill-arrest provvizorju lill-akkuzat taht il-
kundizzjonijiet hemm imfissra. @ B’degriet moghti mill-istess Qorti
dakinhar ukoll*, dik il-Qorti sabet li kien hemm ragunijiet bizzejjed biex I-
akkuzat jitgieghed taht Att tal-Akkuza u ordnat Ii l-atti tal-Kumpilazzjoni
jintbaghtu lill-Avukat Generali;

Ili fit-8 ta’ Lulju, 2010, I-Avukat Generali hareg I-Att tal-Akkuza kontra |-
akkuzat li laga’ n-notifika taghha l-ghada® u ressaq in-Nota tal-
Eécezzjonijiet fit-22 ta’ Lulju, 2010;

llli b'degriet tat-8 ta’ Gunju, 2011, il-Qorti Riferenti gieghdet il-kawza
ghas-smigh tat-13 ta’ Gunju, 2011, ghat-trattazzjoni tal-e¢cezzjonijiet
preliminari mgajma mill-akkuzat;

’ Pagg. 446 — 8 tar-Riferenza
8 Pagg. 404 — 5 tar-Riferenza
° Pag. 412 tar-Riferenza
0 pagg. 486 — 7 tar-Riferenza
" Pag. 498 tar-Riferenza
2 Pag. 7 tar-Riferenza
3 pagg. 11 - 2 tar-Riferenza
1 Pagg. 14 — 6 tar-Riferenza
15 ta’ Dicembru, 2016

llli b’rikors tieghu tal-10 ta’ Gunju, 2011*°, I-akkuzat gajjem il-kwestjoni
tal-ksur tal-jedd fundamentali tieghu dwar I-istqarrija li kien ta lill-Pulizija
bla ma kien mghejjun minn avukat;

i fl-4 ta’ Lulju, 2011*°, il-Qorti Riferenti lagghet it-talba tal-akkuzat u
rriferiet il-kwestjoni ghal quddiem din il-Qorti (diversament presjeduta)’’;

llli wara li 1-Qorti Kostituzzjonali iddisponiet mill-kwestjoni bis-sentenza
taghha tas-26 ta’ April, 2013, b’degriet tal-24 ta’ Lulju, 2013, il-Qorti
Riferenti appuntat il-Guri ghat-23 ta’ Settembru, 2013"°;

i fit-8 ta’ Awwissu, 2013, I-akkuzat fetah kawza ohra quddiem din il-
Qorti (diversament presjeduta) b’ilment iehor ta’ ksur ta’ jedd
fundamentali®® u ghalhekk, b’Nota fl-atti tal-kawza®', gharraf lill-Qorti
Riferenti b’dak il-pass li ha;

i fit-30 ta’ Awwissu, 2013, l-akkuzat ressaq rikors® li bih u ghar-
ragunijiet hemm imsemmija, talab li I-Qorti Riferenti twaqqgaf is-smigh tal-
kawza (il-Guri) sakemm tingata’ I-kawza mressga minnu dwar ilment ta’
ksur ta’ jedd fundamentali;

llli |-Qorti Riferenti ¢ahdet it-talba tal-akkuzat ghas-soprasessjoni
b’degriet tat-2 ta’ Settembru, 2013%3;

llli I-akkuzat ressaq talba quddiem din il-Qorti (diversament presjeduta)
biex tordna lill-Qorti Kriminali twaqgqaf is-smigh tal-Guri sakemm tinqata’
dik il-kawza. B’degriet tas-17 ta’ Settembru, 2013%*, din il-Qorti
(diversament presjeduta) ¢ahdet it-talba;

I1li fl-20 ta’ Settembru, 2013°, |-akkuzat ressaq rikors iehor li fih u ghar-
ragunijiet hemm imfissra, talab lill-Qorti Riferenti biex tqis il-kwestjoni
kostituzzjonali mgangla minnu kemm dwar il-kwestjoni tal-prevedibilita’
tal-piena minhabba d-diskrezzjoni mhaddma mill-Avukat Generali dwar
liema Qorti jmissha tisma’ |-kaz tieghu u kif ukoll dwar i¢-cahda tas-
soprasessjoni tal-kawza sakemm tingata’ I-kawza dwar [-ilment ta’ ksur
tal-jeddijiet fundamentali tieghu;

'S Pagg. 17 — 8 tar-Riferenza
'® Pagg. 39 sa 44 tar-Riferenza
7 Rif. Kost.43/11MCH (maqtugha mill-Qorti Kostituzzjonali fis-26.4.2013)
'8 Pagg. 46 sa 51 tar-Riferenza
9 Pag. 52 tar-Riferenza
* Rik. Kost. 61/13AE
% pag. 54 tar-Riferenza
2 pagg. 62 — 3 tar-Riferenza
% pag. 66 tar-Riferenza
2 Pagg. 737 — 8 tar-Riferenza
% Pagg. 69 sa 71 tar-Riferenza
15 ta’ Dicembru, 2016

i fit-23 ta’ Settembru, 2013, il-Qorti Riferenti tat il-provvediment li, bis-
sahha tieghu, saret ir-Riferenza tal-lum;

lIli ghal dak li jirrigwarda |-konsiderazzjonijiet ta’ natura legali marbutin
mal-kaz taht ezami, din il-Qorti tqis li I-kwestjoni kollha tintrabat mas-siwi
ta’ degriet interlokutorju li I-Qorti Riferenti kienet tat — fit-2 ta’ Settembru,
2013 (izjed il quddiem imsejjah “id-Degriet”) — dwar jekk kellhiex tiegaf
jew le milli tkompli tisma’ kawza ladarba |-akkuzat kien ressaq kawza
quddiem din il-Qorti (diversament presjeduta) b’ilment ta’ ksur ta’ jedd
fundamentali. Biex ikun inghad kollox, il-Qorti Riferenti kienet diga’
¢cahdet talba tal-akkuzat li tieqaf milli tkompli tisma’ I-kawza, izda wara li
l-akkuzat rega’ ressaq talba ohra b’rikors tieghu tlitt ijiem gabel kellu
jibda jinstema’ I-kaz, il-Qorti Riferenti dehrilha li t-tqganqil tal-“kwestjoni
kostituzzjonali” min-naha tal-akkuzat ma kienx wiehed fieragh;

[lli din il-Qorti tibda biex tirrileva li meta I-Qorti Riferenti kienet tat id-
Degriet I-akkuzat kien diga’ fetah it-tieni kawza tieghu dwar ksur ta’ jedd
fundamentali. Meta |-akkuzat ressaq ir-rikors li bih il-Qorti Riferenti
kienet ghamlet ir-Riferenza tal-lum, il-Qorti li quddiemha kienet gieghda
tinstema’ I-kawza dwar il-ksur tal-jedd fundamentali kienet ukoll ¢ahdet
talba tieghu biex tordna lill-Qorti Riferenti milli twaqqaf is-smigh tal-guri.
Ghalhekk, ir-Riferenza trid titgies f'dan il-qafas kronologiku fejn, milli
jidher, bis-sahha tat-tieni rikors imressaq mill-akkuzat fl-20 ta’ Settembru,
2013, il-Qorti Riferenti dahlilha dubju jekk id-Degriet kienx tabilhaqq
jikser il-jedd tal-akkuzat ghal smigh xieraq. Dan qieghed jinghad
ghaliex, bejn id-data meta nghata d-Degriet u meta |-Qorti Riferenti
ghamlet ir-Riferenza, ma kien gara xejn gdid li bidel il-qaghda jew i¢-
cirkostanzi tal-kaz tal-akkuzat;

llli bla ma din il-Qorti b’xi mod tindahal dwar il-mod kif il-Qorti Riferenti
ghazlet li timxi u minhabba li wara kulhadd huwa gharef, jekk tabilhaqq
iI-Qorti Riferenti kellha xi dubju dwar id-Degriet, setghet bl-akbar heffa
tibdlu “contrario imperio” ladarba d-degriet huwa wiehed interlokutorju u
I-Qorti (Riferenti) tista’ fkull waqt titbieghed minnu jekk tingabilha raguni
sewwa biex taghmel dan?®, u izjed u izjed meta |-akkuzat innifsu talabha
taghmel dan b’rikors imressaq ghal b’dan il-hsieb;

[lli, il hinn minn dan, huwa acc¢ettat li din il-Qorti, fis-setghat partikolari
kostituzzjonali taghha, mhijiex mizmuma milli tagta’ u tiddeciedi, meta
jkun il-kaz, jekk xi qorti ohra tkunx kisret xi jedd fundamentali ta’ persuna
kemm b’xi pronunc¢jament taghha, kemm b’xi mdiba partikolari waqt is-
smigh, kemm b’xi ksur tar-regoli essenzjali tal-procediment li jkun

% Art. 230 tal-Kap 12 (ghalkemm dan I-artikolu ma jinsabx fost dawk imsemmija fl-art. 520(1) tal-Kap 9)
15 ta’ Dicembru, 2016

inzamm quddiemha, u kif ukoll dwar xi nuqggas kostitutiv taghha Ii b’xi
mod jikser il-jedd ta’ smigh xieraq. Naturalment, stharrig bhal dan ma
jibdilx lil din il-Qorti fwahda li twettaq is-setghat proprji tal-gorti li tkun
mistharrga, liema setghat huma merfugha mil-ligi ghal dik il-qorti
partikolari®’;

lIli huwa fdawn it-termini li sejra tqis ir-Riferenza mibghuta lilha mill-Qorti
Riferenti. Ghalhekk, din il-Qorti mhijiex sejra taghmilha ta’ gorti ta’ appell
fuq il-Qorti Riferenti, ghaliex dan mhuwiex ix-xoghol li trid taghmel biex
tistharreg kif jixraq ir-Riferenza |i saritilha. Ir-Riferenza mressqga mill-
Qorti Riferenti trid titgies biss fil-parametri tal-formulazzjoni maghmula u
fil-qafas ta’ ksur tad-dritt ghal smigh xieraq. Jidher li I-akkuzat isejjes i¢-
¢ahda tas-soprasessjoni mal-jedd ta’ a¢cess effettiv ghal qorti. Huwa
jargumenta?® li d-Degriet tal-Qorti Riferenti kien icahhdu milli jaccedi ghal
qorti ghaliex, jekk il-Guri kellu jitkompla sakemm ikun ghadu gieghed
jinstema’ I-ilment tieghu dwar ksur ta’ jedd fundamentali quddiem din il-
Qorti (diversament presjeduta) tant l|-artikolu 7 tal-Konvenzjoni, kien
sejjer ikun effettivament im¢ahhad minn smigh xieraq. Izid jghid li I-Istat
ghandu obbligu pozittiv li jahlaq “mekkanizmu” ghal acéess effettiv ghall-
grati;

llli min-naha tieghu, |-Avukat Generali jishaq li hija diskrezzjoni moghtija
lil kull Qorti li tqis u taghzel jekk ghandhiex tissoprassjedi u zzomm is-
smigh ta’ kawza sakemm tkun ghaddejja kawza ohra li tista’ taffettwaha.
Dik id-diskrezzjoni taghtihielha I-ligi u ma tistax b’hekk tissarraf fi ksur tal-
jedd ghas-smigh xieraq jekk kemme-il darba dik il-Qorti ssib li hemm
kundizzjonijiet biex taghzel li zzomm is-smigh ta’ kawza jew jekk
tagtaghha |i ma jkunx hemm dawk il-kundizzjonijiet. Iseddaq dan I-
argument billi jghaddi biex isemmi ghadd ta’ sentenzi, moghtijin kemm
mill-Qrati Maltin u kif ukoll minn dik ta’ Strasburgu®’;

llli, kif inghad, jidher Ii r-Riferenza titlob stharrig kemm tant il-
Kostituzzjoni u kif ukoll taht il-Konvenzjoni;

llli safejn huwa rilevanti ghall-kaz tal-lum, I-artikolu 39(1) tal-Kostituzzjoni
jipprovdi li “Kull meta xi hadd ikun akkuzat b’reat kriminali huwa ghandu,
kemme-il darba I-akkuza ma tigix irtirata, jigi moghti smigh xieraq gheluq
Zmien ragonevoli minn qorti indipendenti u imparzjali mwaqqfa b’ligi’.
Barra minn hekk, |-artikolu 39(2) jipprovdi li “Kull Qorti jew awtorita’ ohra
mwaqqfa b’ligi ghad-decizjoni dwar I-ezistenza jew Il-estensjonijiet ta’
drittijiet jew obbligi Civili ghandha tkun indipendenti u imparzjali; u meta
I-proceduri ghal decizjoni bhal dik huma mibdija minn xi persuna

" Kost. 9.10.2001 fil-kawza fl-ismijiet Micallef vs Avukat Generali et (Kollez. Vol. LXXXV.i.239)
% Nota ta’ Sottomissjonijiet tieghu fpagg. 742 — 7 tar-Riferenza
* Nota ta’ Sottomissjonijiet fpagg. 752 — 7 tar-Riferenza
15 ta’ Dicembru, 2016

quddiem qorti jew awtorita’ ohra gudikanti bhal dik, il-kaz ghandu jigi
moghti smigh xieraq gheluq zmien ragonevoli". Min-naha I|-ohra, I-
artikolu 6(1) tal-Konvenzjoni jipprovdi li “Fid-decizjoni tad-drittijiet Civili u
l-obbligi tieghu jew ta’ xi akkuza kriminali kontra tieghu, kulhadd huwa
intitolat ghal smigh imparzjali u pubbliku fi Zmien ragonevoli minn
tribunal indipendenti u imparzjali mwaqqaf b’ligi. ...”,

llli I-Qorti sejra tgis ir-Riferenza li saritilha taht dawn id-dispozizzjonijiet
flimkien u dan ghaliex jidher li d-dispozizzjonijiet tal-Kostituzzjoni huma
miruta minn dawk tal-Konvenzjoni u jixxiebhu ghalihom, u wkoll ghaliex I-
istess Riferenza tfasslet biex tqis il-kwestjoni specifika tal-principju tas-
smigh xieraq fid-dawl ta’ degriet moghti minn qgorti;

lIli xieraq jinghad li huwa accettat li s-soprasessjoni tas-smigh ta’ kawza
tista’ b'mod ec¢ezzjonali tinghata meta tali smigh fl-istess waqt ta’ zewg
kawzi ma jkunx jista’ jsir. Madankollu, billi hija e¢¢ezzjoni ghar-regola
generali li kull kawza ghandha tinstama’ sakemm tigi maqtugha®, trid
tinghata dejjem tanht kundizzjonijiet li ghandhom ikunu serji bizzejjed
biex dan isir’*. Kemm hu hekk, inghad sahansitra fsentenza tal-Qorti

Kostituzzjonali®’, li l-e¢éezzjoni tas-soprasessjoni fis-sens i |-Qorti
ghandha tieqaf milli tkompli tisma’ kawza bhala tali, fis-sistema
procedurali taghna, mhijiex kontemplata ghaliex [-e¢¢ezzjoni li I-Kodici

tal-Proéedura Civili jikkontempla hija -e¢¢éezzjoni maghrufa bhala lis alibi
pendens® u din I-ec¢ezzjoni tipprospetta neéessarjament i jkun hemm
zewq kawzi ghaddejjin fl-istess waqt pendenti quddiem il-grati li jkollhom
l-istess mertu;

i huwa minhabba fhekk |li [|-Qrati jgisu s-soprasessjoni bhala
provvediment ordinatorju mholli fid-dehen tal-Qorti li quddiemha titressaq
talba bhal dik*. Provvediment bhal dan huwa megjus bhala wiehed
interlokutorju®®. Huwa provvediment li jitgies bhala pass mhux ordinarju
li jissospendi s-smigh ta’ kawza, meta n-norma hija, kif inghad, li kawza li
tinbeda ghandha tinstama’ sa ma tingata®®. Kemm hu hekk, il-
provvediment tas-soprasessjoni tgies bhala wiehed “alejatorju™’ Ii,
minhabba t-termini ebsin tal-Kodic¢i Pro¢edurali dwar is-smigh taghhom,
jista’ jwassal ghad-dezerzjoni tal-pro¢eduri mwaqqgfa. Ghal bosta snin,
iI-Qrati taghna sabu li t-twaqqif ta’ smigh ta’ kawza biex tistenna I-ezitu

% Art. 195(1) tal-Kap 12
3 App. Civ.: 28.10.1935 fil-kawza fl-ismijiet Mifsud noe vs Abela et. (Kollez. Vol:XXIX.i.1295);
%2 p A Kost.: 12.8.1994 fil-kawza fl-ismijiet Cuschieri vs Onor. Prim Ministru et (Kollez. Vol: LXXVIIL.i.211)
% Kost. 20.7.1994 fil-kawza fl-ismijiet Mifsud vs Onor. Prim’Ministru et (Kollez. Vol: LXXVIILi.171) u P.A. Kost LSO
21.7.2015 fil-kawza fl-ismijiet Partit Nazzjonalista et vs Kummissjoni Elettorali et (in parte)
% Ara, per ezempju, App. Civ. 23.6.1869 fil-kawza fl-ismijiet German et vs Scicluna et (Kollez. Vol: V.157); P.A. 23.1.1946
fil-kawza fl-ismijiet Bugeja vs Zammit (Kollez. Vol: XXXILii.197) u App. Kumm.: 26.3.1984 fil-kawza fl-ismijiet Dr. Leslie
Grech noe vs Dr. Emanuel Buttigieg et noe (mhix pubblikata)
% App. Civ. 22.5.1989 fil-kawza fl-ismijiet Mallia et vs Bezzina et (Kollez. Vol: LXXIIL.ii.338)
% App. Civ. 4.11.1957 fil-kawza fl-ismijiet Cardona vs Pisani (Kollez. Vol: XL1.i.547)
% pP.A. 23.5.1997 fil-kawza fl-ismijiet Camilleri noe vs Vassallo Gatt pro et noe (Kollez. Vol: LXXXLiii.83)
15 ta’ Dicembru, 2016

ta’ kawza ohra li diga’ tressqet jew sakemm titressaq wahda fuq punt
ecéezzjonali huwa rakkomandat biss fil-kaz meta jkun hemm lok ghas-
soluzzjoni ta’ xi punt li minnu tabilfors tiddependi I-kawza |i sejra
titwaqqaf’®;

llli fug kollox, il-Qorti ma ghandhiex tordna s-soprasessjoni jekk kemm-il
darba jintwera li I-parti I-ohra tkun sejra ggarrab pregudizzju minhabba d-
dewmien®®. 1I-Qorti tinnota li t-talba maghmula mill-akkuzat ma hijiex I-
ewwel talba tal-ghamla taghha u |-Qrati diga’ kellhom jipprovdu dwarha
sewwasew f’kawzi li jirrigwardaw kwestjonijiet marbutin ma’ pro¢edimenti
dwar ksur ta’ jeddijiet fundamentali’®. Prin¢ipju li ntlaga’ mill-Qorti
Kostituzzjonali f'dan ir-rigward hu li dik il-Qorti ma tindahalx fit-twettiq
minn xi Qorti ohra dwar jekk ghandhiex tilga’ jew ti¢had talba ghal
soprasessjoni, sakemm tali Qorti “tkun imxiet b’mod irregolari jew hadet

decizjoni manifestament zbaljata™*;

llli din il-Qorti taghraf bejn dawk il-provvedimenti ordinatorji li taghti kull
Qorti li jolgtu Il-galba tal-pro¢ediment u dawk li jkunu mahsuba biex
irazznu xi tentattiv ta’ xi wahda mill-partijiet biex il-kaz jittawwal bla
bzonn jew jintilef fdettal mhux ewlieni jew siewi ghas-soluzzjoni tal-kaz.
Jidher li I-istharrig dwar ilment ta’ ksur ta’ jedd ghal smigh xieraq huwa
izjed rigoruz f'tal-ewwel milli f'tat-tieni, ghaliex sakemm id-decizjoni ta¢-
cahda fl-ewwel kaz ma tintweriex li hija wahda ghal kollox irragonevoli
jew arbitrarja, decizjoni bhal dik taga’ fl-ambitu tal-funzjoni deliberativa
ta’ dik il-qorti u ghalhekk qajla tissarraf fi ksur tal-jedd ta’ smigh xieraq™®*;

[lli meta I-Qorti gieset dawn il-konsiderazzjonijiet kollha fil-gafas tal-fatti u
tac-Cirkostanzi li jsawru I-kaz tal-akkuzat, issib li d-Degriet ma jista’ bl-
ebda mod jitgies i kiser jew li hemm il-bizgha |i jikser il-jedd tal-istess
akkuzat dwar l-a¢cess tieghu ghal Qorti biex I-ilment tieghu ikun
mistharreg kif jisthoqq. Ghall-kuntrarju, tqis li [-Qorti Riferenti kienet ghal
kollox attenta u b’ghajnejha miftuha ghad-delikatezza tal-qaghda tal-
akkuzat u tal-ilment tieghu, l-izjed ghaliex il-bizgha tal-akkuzat kienet
diga’ hadet is-sura ta’ kawza ohra ta’ ksur ta’ jeddijiet fundamentali u
kienet ghaddejja t-tieni kawza bhalha miftuha minnu. Din il-Qorti tqis i r-
Riferenza saret aktar “ex abundante cautela” milli ghal hag’ohra, u ma
ghandhiex dubju li kieku I-Guri kompla jinstema’, il-Qorti Riferenti kienet
sensittiva bizzejjed ghall-kwestjonijiet marbuta mal-jedd tal-akkuzat ghal
smigh xieraq li dak il-harsien kien jinghata bi tmexxija ghaqlija tal-kaz.
Min-naha |-ohra, din il-Qorti ma nghatatx argumenti tajbin bizzejjed min-

® P.A. 12.4.1962 fil-kawza fl-ismijiet Azzopardi et vs Critien pro et (Kollez. Vol: XLVLii.591) u App. Civ. 6.10.1999 fil-
kawza fl-ismijiet Grima et vs Frendo et (Kollez. Vol: LXXXIIL.ii.393)
¥ p.A.. JZM 25.3.2013 fil-kawza fl-ismijiet Amber Properties Ltd vs Central Holidays (Travel Agents & Organisers) Ltd et
in parte)
SO Ara, fost |-ohrajn, P.A. LM 17.2.2015 fil-kawza fl-ismijiet Josephine Azzopardi et vs Philip Grima et (in parte)
I Kost. 17.11.1993 fil-kawza fl-ismijiet Portelli vs Onor. Prim Ministru et (Kollez. Vol: LXXVIL.i.149)
2 Q.E.D.B. 18.6.2002 fil-kawza fl-ismijiet Wiezrbicki vs Polonja (Applik. Nru. 24541/94) §§ 39 u 45

naha tal-akkuzat li juruha li d-Degriet kien tassew jissarraf fi pregudizzju
ghall-kazijiet li huwa Kkellu pendenti kemm quddiem din il-Qorti
(diversament presjeduta) u kif ukoll quddiem il-Qorti fi Strasburgu;

i Pkull kaz, fil-mori ta’ din ir-Riferenza, kemm il-kaz imressaq mill-
akkuzat quddiem din il-Qorti (diversament presjeduta) u kemm dak
imressag minnu quddiem il-Qorti fi Strasburgu nstemghu u nghatat is-
sentenza dwarhom b’ezitu mhux favurih. Ghalhekk, fid-dawl ta’ din i¢-
cirkostanza wkoll jidher li ¢-¢ahda tas-soprasessjoni maghmula mill-Qorti
Riferenti ma kenitx wahda sostanzjalment hazina u lanqas wahda li
wasslet ghal ksur tal-jedd tal-akkuzat ghal smigh xieraq;

Ghal dawn ir-ragunijiet, il-Qorti gieghda taqta’ u tiddeciedi billi:

Twiegeb ghall-kwestjoni riferita lilha mill-Qorti Kriminali bid-degriet
taghha tat-23 ta’ Settembru, 2013, billi ssib li ma jirrizulta li sehh jew
langas kien hemm il-bizgha li jsehh I|-ebda ksur tal-jedd tal-akkuzat li

jkollu smigh xieraq u la tant I-artikolu 39 tal-Kostituzzjoni u langas taht |-
artikolu 6 tal-Konvenzjoni; u

Ghalhekk tordna lir-Registratur sabiex tghaddi lura I-atti tal-akkuza lill-

Qorti Riferenti sabiex dik il-Qorti tkun tista’ tiddisponi mill-kaz skond din
is-sentenza.

